
A longa e importante 
traxectoria de María do 
Carme Kruckenberg, a 
súa intensa actividade co-
mo persoeira da cultura 
de noso, chamaba a be-
rros por un recoñece-
mento en forma de mo-
nografía. Pois ben, esa 
atención veu da man 
dunha das nosas máis 
competentes estudo-
sas, Mercedes 
Queixas Zas, 
quen en Vi-
vir, unha 
aventura 
irrepetíbel, 
acomete a 
tan difícil 
coma nece-
saria tarefa 
de biografar 
a autora vi-
guesa. 

Polas páxi-
nas deste li-
bro van desfi-
lando os epi-
sodios máis 

pura-
mente 

p e r -
soais en 

a l t e r -
n a n c i a  

con aque-
loutros de 

maior rele-
vo público. 

Sab e m o s , 
así, da infan-
cia e a moci-

dade da autora, 
do difícil transo da 

guerra e do primeiro 
amor, mais sobre todo 

dos faladoiros comparti-
dos con Pimentel, Manuel 
María, Iglesia Alvariño, No-
voneyra, Avilés de Tara-
mancos, Celso Emilio ou 
os Álvarez Blázquez e aín-
da da súa vivencia sur-
americana e o trato con 
Lorenzo Varela, con Pita, 
con Seoane. 

Relacións e feitos que 
proxectan, en segundo 
plano, toda unha radio-
grafía da cultura e a litera-
tura galegas do pasado 
século, contada, merece 
subliñarse, con total ame-

nidade, evitando delibe-
radamente a profusión de 
citas ou de datos técni-
cos, dando a palabra á 
propia Kruckenberg a ca-
da paso e deixándose 
mergullar nunha prosa 
fluída, estilisticamente vi-
zosa, que se le con sumo 
agrado. 

Non quero rematar 
sen salientar debidamen-
te a valiosa inclusión dun 
número estimable de ins-
tantáneas no volume, ra-
zón que, sumada ás ante-
riores, xustifica a pertinen-
cia dunha publicación 
como a presente, acerto 
editorial e, sobre todo, ex-
celente labor de Merce-
des Queixas Zas que axu-
da a facer xustiza á com-
plexa marea de vida e 
obra dunha escritora refe-
rencial nas nosas letras. 
QUEIXAS ZAS, Mercedes, 
Vivir, unha aventura 
irrepetiíbel, Ed. Galaxia, 
Vigo, 2011, PVP. 19 €

Ela, maldita alma 
Manuel Rivas 

Editorial Galaxia. 14,40 €

Cales son as formas da 
alma e cales os lugares 
nos que habita? Este libro 
de contos quere desvelar 
esa incógnita. O sentido 
das cousas de-
búxase por riba 
do aparente e 
anódino, os xes-
tos rematan por 
ser inesqueci-
bles. En Ela, 
maldita alma, 
Manuel Rivas 
achega a súa 
ollada para des-

cubrir o que a realidade 
oculta. Cunha escritura 
que reclama atención pa-
ra o que pasa desapercibi-
do, as historias e os perso-

naxes reviven 
co mesmo ful-
gor das expe-
riencias novas, 
Parafraseando a 
Walter Benja-
min, “cada con-
to é a porta es-
treita por onde 
puidese apare-
cer unha alma”.

Non hai noite tan longa 
Agustín Fernández Paz 
Edicións Xerais. 17.50 €

Gabriel Lamas ten cin-
cuenta anos e vive en Pa-
rís desde 1970. Aos dezaoi-
to anos marchou de Mon-
teverde, a súa vila natal, e 
nunca máis vol-
veu. Nin seque-
ra cando mo-
rreu o seu pai, 
inxustamente 
acusado dun 
delito polo que 
foi encarcelado, 
nun proceso 
que  o levou á 
morte. Só trinta 

e dous anos despois, o fa-
lecemento da súa nai é o 
que o forza a regresar. En-
tón, comprobará que nun-
ca podemos fuxir do noso 

pasado e que as 
feridas mal cu-
radas non 
deixan de supu-
rar. O encontro 
coa ánima do 
seu pai, na de-
solada casa fa-
miliar, cambia-
ralle a vida para 
sempre.

Esta é a miña familia 
Pupi/Manuel Cráneo (ilustracións) 

Everest Galicia. 7 €

As familias están for-
madas por persoas e, igual 
que cada un de nós te-
mos unhas características 
determinadas que nos fan 
únicos e espe-
ciais, as familias 
ás que perten-
cemos tamén 
posúen uns cos-
tumes, unhas 
crenzas ou un-
ha estrutura di-
ferentes. O res-
pecto, a toleran-
cia e o cariño 

son os elos da conviven-
cia e garanten un futuro 
harmónico e enriquece-
dor. Este relato, adicado a 
rapaces a partir de tres 

anos, quere 
amosar aos 
máis pequenos 
os valores fun-
tamentais para 
vivir en comuni-
dade con ou-
tros seres huma-
nos de costu-
mes diferentes 
ás nosas.

A carteira saramaganta 
Mau/Pin (ilustracións) 

Edicións Xerais. 6.90 €

Este conto está prota-
gonizado por algúns dos 
réptiles máis habituais na 
nosa fauma, presentando 
algúns dos máis impor-
tantes escrito-
res e escritoras 
galegos. Forma 
parte da colec-
ción “Polo Co-
rreo do Vento”, 
preparada por 
Mau e Pin, e di-
rixida a escola-
res de seis anos 
en diante, e está 

concibida para inicialos 
no coñecemento da natu-
reza galega e de temas re-
lacionados coa cultura de 
noso, ademais de facer 

moito fincapé 
na onomástica 
galega. Cada un 
dos volumes 
complétase cun 
epílogo, “Qué 
aprendiches?”, 
con actividades 
para facilitar a 
co m p re ns i ón  
do texto.

FARO DE VIGO 
XOVES, 16 DE XUÑO DE 2011LIBROS VII

Con Dragal II. A meta-
morfose do dragón chega 
a segunda entrega dun-
ha triloxía –a anterior en-
trega fora Dragal I. A her-
danza do dragón– na 
que Elena Gallego Abad 
(Teruel, 1969), considera-
da xa por algúns como a 
Rowling galega, continúa 
a historia e mais as aven-
turas de Hadrián, 
o adolescente 
que, tras a morte 
en estrañas cir-
cunstancias de 
seu pai e grazas a 
un medallón, des-
cobre o seu fantás-
tico destino: con-
verterse no último 
dragón galego. Po-
rén, os obstáculos 
son inevitables 
–esencialmente, 
nesta sorte de no-
velas– e agora Ha-
drián debe prote-
xerse de Dragal, 
que quere absor-

ber a materia gris do seu 
cerebro. A axuda de Mó-
nica e Don Xurxo será 
fundamental para o pro-
tagonista desta historia 
de reminiscencias me-
dievais universais onde 
dragóns, profecías, caba-
leiros, catacumbas e se-
gredos milenarios, en lu-
gar de existiren en mun-
dos paralelos –sen dúbi-
da a opción máis doa-
da–, son trasladados ao 
século XXI. Motivos xa re-
correntes na literatura 
xuvenil de corte fantásti-

co, que se actualizan en 
Dragal ao inserilos na tra-
dición galega ou ao re-
vés, de maneira que a 
cultura de noso está pre-
sente en diversos aspec-
tos que van dende a es-
colla de espazos tan ca-
racterísticos como a Po-
za da Moura até a idiosin-
crasia dos protagonistas. 

Aventuras de adoles-
centes, que parten dun-
ha potencialidade argu-
mental apoiada nun rit-
mo áxil, con valores e 
sentimentos inherentes a 
estas entre os que cóm-
pre salientar a amizade, o 
amor e o compañeiris-
mo, que veñen encher o 
interese e a demanda 
obxectiva de lectores sa-
tisfeitos despois da pri-
meira entrega desta se-
rie. 
GALLEGO ABAD, Elena, 
Dragal II. A metamorfose 
do dragón, Ed. Xerais, 
Vigo, 2011, PVP. 11 €

Potencia 
argumental 

Amizade, amor e compañeirismo 
PAULA FERNÁNDEZ

A protagonista de A 
visita dos domingos 
agarda ansiosamente a 
chegada do último/pri-
meiro día da semana 
para experimentar esa 
sensación forte que o 
medo provoca e que pa-
raliza o sangue de quen 
o sofre. Son emocións 
fortes que a manteñen 
expectante, ilusionada, 
alegre, porque sa-
be quen é ese 
monstro que do-
mingo tras domin-
go a esperta pola 
mañá para almor-
zar, pasear e xogar. 

A vida mesma 
lle proporciona á 
rapaza todos os in-
gredientes necesa-
rios para medrar sa 
e coas funcións vi-
tais de nutrición e 
relación ben afianzadas 
asegúrase unha vida fe-
liz. A fantasía, pola súa 
banda, permite imaxi-

nar mundos ma-
rabillosos aos que se po-
de viaxar sen máis equi-

paxe ca a vontade e 
a creatividade e os 
maiores se os acom-
pañan neste percorri-
do poden garantir o 
equilibrio harmónico 
que todo cativo preci-
sa. 

Sería bo que o xogo 
formase parte do de-
senvolvemento integral 
do neno e que, como 
grupo de movementos 
que serven para o mes-
mo fin ou que forman 
parte dun mesmo 
conxunto, espertase a 

sensibilidade daqueles 
que están ao redor para 
deste modo crear unha 
agradable sensación de 
seguridade que proba-
blemente lle ha de re-
portar beneficios de 
adulto. Por outra banda, 
tendo en conta que as 
regras tamén forman 
parte do xogo, semella 
esta unha boa maneira 
de establecer límites e 
modos de actuación 
que lle han de servir aos 
cativos para medrar su-
xeitándose ás normas. 

Matteo Gubellini 
crea e recrea a historia e 
achega toda a súa mes-
tría na disposición de 
imaxes e personaxes 
aos que dota de profun-
didade e estilo particu-
lar que enriquecen a na-
rración. 
GUBELLINI, Mateo, A 
visita dos domingos, 
OQO Ed., Pontevedra, 
2011, PVP. 12, 90 €

Emocións 
dominicais 
Con equilibrio harmónico 

